
CHERIF KONTE NIAGARA, VOUTOUR, SIPÈ-ENTANDAN LAPOLIS NIAGARA 

FALLS, CHELLA, AK CHÈF LAPOLIS LOCKPORT, EGGERT, SIPÒTE 
OGMANTASYON BAZ DONE ADN ETA NEW YORK  

 
Nouvo Lwa a Ogmante Aksè nan Tès ADN ak Dekouvèt pou Akize yo 

 
Jodi a, Gouvènè Adjwen Robert J. Duffy te fè yon sèl avèk Cherif Konte Niagara, James R. 
Vautour, Sipè-Entandan Depatman Lapolis Niagara Falls, John Chella, Chèf Lapolis Vil 
Lockport, Lawrence Eggert, ak Chèf Depatman Lapolis Niagara, H. James Suitor, pou sipòte 
dènye lwa Gouvènè Cuomo te adopte pou ogmante Baz Done ADN Eta New York, epitou pou 
ede bay plis sekirite pou kominote ki Konte Niagara yo. 
 
Byen bonè nan semèn sa a, Gouvènè Cuomo te reyini ansanm avèk Dirijan Majorite Sena a, 
Dean Skelos, ak Pòtpawòl Manm Asanble, Sheldon Silver, pou siyen pwojè-lwa istorik la an lwa 
pou fè New York vin premye eta nan peyi ki gen lwa pou pran ADN pou “Tout Krim”. 
 
Gouvènè Adjwen Duffy di konsa, “Lè Gouvènè Cuomo te devwale pwochen etap yo nan plan li 
pou bati yon New York tounèf, li te pwopoze ogmantasyon Baz Done ADN eta a pou fè 
chanjman nan sistèm jistis kriminèl nou an. Pandan karyè mwen nan lapolis, mwen te wè kijan 
ADN te gen pouvwa pou kondane moun ki koupab yo, pou blanchi moun ki inosan yo, epitou 
pou elimine moun yo sispèk - souvan depi nan premye etap yon ankèt. Lè nou ogmante Baz 
Done ADN nou an, nou pran yon gwo mezi pou fè New York vin yon kote ki gen plis sekirite 
pou tout fanmi nou yo." 
 
Sekretè Adjwen Eta New York pou Sekirite Piblik, Elizabeth Glazer, di konsa, "Ogmantasyon 
Baz Done ADN nan ap asire lasyans, pa chans, ap vin metòd kote n ap evite ak rezoud krim yo. 
Pandan plizyè ane, yon pakèt ak anpil Nouyòkè te viktim paske mwens pase mwatye kriminèl yo 
kondane yo te gen obligasyon pou bay yon echantiyon ADN. Kounye a, pa gen neglijans sa a 
ankò. Lè nou adopte pwojè-lwa pou ADN nan, nou asire viktim yo ap jwenn jistis, Nouyòkè yo 
ap jwenn pwoteksyon kont krim epitou moun lajistis kondane mal yo ap jwenn Baz Done ki 
kapab ede blanchi yo.” 
 
Pwokirè Distri Konte Niagara, Michael J. Violante, di konsa: “Baz Done ADN New York 
pwouve li se yon zouti enpòtan pou bay pwoteksyon pou moun ki nan Konte Niagara. Mwen bat 
bravo pou Gouvènè Cuomo pou kalite dirijan li ak pou Lejislati Eta a poutèt yo pran mezi sa a. 
Yon Baz Done kin ogmante ap bay tout Pwokirè Distri yo mwayen pou idantifye moun ki fè 
krim yo pi bonè nan karyè kriminèl yo, epitou sa ap blanchi Nouyòkè ki inosan yo.” 

Sipè-Entandan Lapolis Niagara Falls, John Chella, di konsa, “Antan chèf yon depatman, djòb 
mwen se pou asire ofisye nou yo jwenn tout resous yo bezwen pou mennen ankèt sou krim yo, 
epitou pou rezoud yo. Pandan plizyè ane, lapolis nou an te jwenn anpèchman nan travay li paske 
New York pa t itilize teknoloji ADN nan nèt. Men gras ak Gouvènè Cuomo, sa pral chanje. 
Ogmantasyon Baz Done ADN eta a pral ede depatman nou an ekonomize resous lè nou limite 
objektif ankèt yo bonè, epitou sa pral ede ofisye nou yo bay pi bon pwoteksyon pou katye nou yo 
lè yo idantifye kriminèl residivis yo.” 
 
Cherif Konte Niagara, James Voutour, di konsa: “Prèv ADN vin youn nan zouti ki pi enpòtan 
nou genyen pou batay kont krim. Lè Gouvènè Cuomo ogmante Baz Done ADN eta a, li bay 
lapolis ki toupatou nan eta a mwayen pou pi byen pwoteje Nouyòkè yo.” 
 
Chèf Lapolis Vil Lockport, Lawrence Eggert, di konsa: “Tankou anpil chèf lapolis ki nan New 
York, mwen te sipòte efò Gouvènè a pou ogmante Baz Done ADN nan, paske kominote mwen 
an te jwenn avantaj dirèk nan teknoloji li a. Nan ane 1996, yo te jwenn kadav yon fanm. Epi 
tankou anpil lòt ansasinay, ka sa a te rete san solisyon pandan plizyè ane jouk lè Baz Done eta a 
te bay yon rezilta nan ane 2000. Mwen kwè yon Baz Done ki ogmante pral ede bay satisfaksyon 
pou anpil ak yon pakèt moun ki viktim nan krim ak pou fanmi yo, epitou sa pral ede lòt ofisye 
lapolis rezoud ka ki pa t janm rezoud yo." 
 
Yo te kreye Baz Done ADN New York nan ane 1996. Depi lè sa a, Baz Done a te ede pwokirè 
yo rezoud prèske 2.900 krim. Prèv ADN te ede blanchi 27 Nouyòkè tou. 
 
Apati 1ye oktòb 2012, y ap pran yon echantiyon ADN sou nenpòt moun lajistis kondane pou yon 
krim oswa pou yon deli dapre Lwa Kriminèl. Answit, lwa a pa retwo-aktif, epitou li pa aplike 
pou timoun ki konsène nan zafè Tribinal Fanmi oswa pou jèn delenkan yo. Epitou, delenkan 
lajistis kondane pou premye fwa poutèt yo genyen yon ti kantite mariwana p ap gen obligasyon 
pou bay yon echantiyon ADN.  
 
Nouvo lwa a pral fè refòm sa yo nan sistèm jistis kriminèl eta a: 

 Ogmantasyon ADN pou "Tou Tout Krim": Anvan, lwa eta a te pèmèt yo pran ADN 
nan 48 pousan kriminèl lajistis kondane pou yon krim dapre Lwa Kriminèl. Poutèt sa, Eta 
New York te rate posiblite enpòtan pou anpeche soufrans initil moun ki viktim nan krim 
yo, epitou Eta a pa t itilize yon zouti puisan ki te ka itilize pou blanchi moun ki inosan yo.  

 Ogmantasyon Aksè pou Sèten Akize Kriminèl nan Tès ADN: Lejislasyon sa a ap 
pèmèt moun yo akize pou krim espesifik ki te kondane apre yo te fin dakò pou akizasyon 
an jwenn tès ADN pou montre yo inosan. Answit, moun yo akize pou krim yo ap jwenn 
pèmisyon pou mande yon lòd tribinal pou konpare prèv yo jwenn kote krim te fèt la avèk 
Baz Done ADN Eta a. Ansanm, refòm sa yo pral ede asire lajistis pa kondane akize ki 
inosan yo, si yo jwenn kondanasyon yo apre yo fin dakò yo koupab, y ap kapab montre 
vrè inosans yo. 

 Ogmantasyon Aksè pou Dekouvèt Sèten Akize Kriminèl Apre Pwosè: Nan sikonstans 
limite, akize yo ap kapab chèche dekouvri pwopriyete pou montre vrè inosans yo apre 
lajistis fin kondane yo. Dekouvèt sa a ap bay tribinal prèv ki nesesè pou pran yon 
desizyon kòrèk sou mosyon yon akize pou soulajman sa a. 

 
San Ankèt Kriminèl Lapolis Eta New York ki nan Albany kapab travay sou 10,000 echantiyon 
ADN yo pran sou delenkan ki kondane yo chak mwa. Pwopozisyon Gouvènè a pou ogmantasyon 
an ap pote total la a mwens pase 7,000 pa mwa, epitou li p ap lakòz yon reta.  

